
				এই পাতাটির মুদ্রণ সংশোধন করা প্রয়োজন। 
Nව8 খাদে ডাকাত্তি
আকাশের দিকে আঙ্গুল বাড়িয়ে রমনা দেখিয়ে দেয়—ওই ওখানে খোকা ভাই !
খোকা কিছুক্ষণ কি যেন ভাবে, তারপর আবার প্রশ্ন করে-- আর, তোমার বাবা ? তিনিও ত’ তোমাকে কিছু খেলনা এনে দেন না ; আদর ক'রে একবার দেখতেও আসেন না ! কেঁদে ফেলে রমনা ; দু'চোখে অশ্রু-বন্যা ব’য়ে যায় ; তু’টি গাল বেয়ে চোখের জল গড়িয়ে পড়ে। রমনা বলে—আমার বাবাও ম'রে গেছে খোকা-ভাই ; সেও চ’লে গেছে ওই আকাশে । গল্পের মত ক’রে খোকাকে তা’র দুঃখের কাহিনী শোনাতে থাকে রমনা ; বলে – যখন সন্ধ্যে হয় খোকা-ভাই ; তোমরা সবাই যখন ঘুমিয়ে পড়’ ; অামার মা-বাব। তখন আকাশের তার। হ’য়ে অামার দিকে চেয়ে থাকে। বাতাসের ভেতর আমি যেন তাদের মুখের কথা শুনতে পাই ; আমার মনে হয়, আমার মা-বাবা আমাকে হাতছানি দিয়ে ডাকছে ; আমিও একদিন বাবা-মা'র কাছে চলে যাবে খোকা-ভাই !
রমনার গল্প বলা শেষ হ’লে খোকা যেন কী ভাবতে থাকে ; তা’র উজ্জ্বল চোখ দু’টোও ছল-ছলিয়ে ওঠে। গলার হারটা খুলে খোকন বলে—তুমি কেদন। রমনা, এটা তুমি নাও ; আমি এটা তোমাকে এক্কেবারে দিয়ে দিলাম। দুঃখের মাঝেও হেসে ফেলে । রমনা । না নিলে পাছে খোকা-বাবুর মনে হুঃখ হয়, সেই ভেবে সে হাতপেতে হারছড়া নিলে ! একটু পরে ফিরিয়ে দেবে, এই ছিল তা’র ইচ্ছা ।...

